
				এই পাতাটির মুদ্রণ সংশোধন করা প্রয়োজন। 
মোহন অমনিবাস 8 ספי
যে, মোহন দস্যু হ’লেও নিতান্ত হতভাগ্য নয়।”
ছদ্মবেশী মিঃ স্যানিয়েল ইয়োরোপিয়ান ভদ্রলোককে সন্দিগ্ধ দৃষ্টিতে চাহিয়া দেখিতেছিলেন। কিন্তু ভদ্রলোককে কথা কহিতে শুনিয়া তাহার আর সন্দেহ রহিল না। তিনি কহিলেন, “আপনার উদ্দেশ্য তো স্পষ্ট হ’ল না ?”
“আপনি যে স্পষ্ট নন, মিঃ স্যানিয়েল, তাই আমার বক্তব্য আপনার নিকট হেঁয়ালির মত ঠেকছে।” ইয়োরোপিয়ান ভদ্রলোক হাস্য করিয়া উঠিলেন।
মিঃ স্যানিয়েল ভূ-কুঞ্চিত করিয়া কহিলেন, “আপনি আমাকে চেনেন? কে আপনি?” ইয়োরোপিয়ান ভদ্রলোক হাসিতে হাসিতে কহিলেন, “আপনাকে আমি চিনতাম না, তবে আপনার নাম আজকাল একটু বেশী পরিমাণেই শুনছি!”
“কি রকম ?” মিঃ স্যানিয়েল প্রশ্ন করিলেন! - “আপনার মত একজন বিচক্ষণ ডিটেকটিভের এতখানি বিস্ময় প্রকাশ করা শুধু অজ্ঞতারই পরিচায়ক হচ্ছে। আপনি কিছু পূর্বেই আপনার বন্ধু-সন্তানগণকে আপনার আসল পরিচয় দিচ্ছিলেন, অথচ আপনি একটুও সাবধান হননি একজন অপরিচিত ব্যক্তির সম্মুখে। অবশ্য কারণ এই হতে পারে যে, আপনারা মনে করেছিলেন, আপনাদের বাঙলায় আলাপ আমি বুঝতে পারব না। কিন্তু আপনার মত একজন বিখ্যাত ডিটেকটিভের আরও একটু সতর্ক হওয়া উঠিত ছিল।” -
মিঃ স্যানিয়েল লজ্জিত হইয়া পড়িলেন। রথীন্দ্ৰ কহিল, “এইবার আপনি বলুন, দসু্যু মোহনকে আপনি ভাগ্যবান বলছেন কেন ?”
“বলব না? যে দসু্যর বিষয় নিয়ে আপনাদের মত তরুণ-তরুণীরা এমন সরস আলোচনা করতে ঘৃণাবোধ করেন না, সে দসু্যু যদি ভাগ্যবান না হয়, তবে ভাগ্যবান হবার উপযুক্ত লোক খুঁজে পাওয়া শক্ত হয়।” বলিয়া ভদ্রলোক চারুদশিনীর দিকে চাহিয়া কহিলেন, “দেখুন, আমার বিশ্বাস, তাছাড়া যতটুকু পরিচয় আমি এই দস্যুটার পেয়েছি, তাতে সে এমন নিবোধের মত কাজ করবে না যার ফলে তার জীবন ও তার প্রিয়তমা নারীর জীবন বিষময় হয়ে ওঠে। এ বিষয়ে আপনি আমার কথা বিশ্বাস করতে পারেন? -
মিঃ স্যানিয়েল তীক্ষ দৃষ্টিতে চাহিয়া কহিলেন, “কে আপনি?” ৪১ “কে আমিঃ মানুষের পরিচয় মানুষ ছাড়া আর কি আছে, মিঃর্স্যানিয়েল? অবশ্য আমার নাম যদি জানতে চেয়ে থাকেন, তবে তা ভিন্ন ব্যাপ্তরিণ কিন্তু নাম বললেও তো আপনি আমাকে চিনতে পারবেন না।” বলিতে বলিতে ভদ্রলোক উঠিয়া দাড়াইলেন।
এদিকে ট্রেন মোগলসরাই প্ল্যাটফরমে প্রবেশ করিতেছিল ও কয়েক মুহুর্ত পরে স্তব্ধ হইয়া দাড়াইল। ইয়োরোপিয়ান ভদ্রলোক একহাতে টুপি এবং অন্য হাতে সুটকেস উঠাইয়া লইয়া কহিলেন, “আচ্ছা, এক্ষেত্রে পরিচয়টা উহ্য রয়ে গেল, মিঃ স্যানিয়েল। আমি বাঙলার মানুষ, বাঙালাতেই বাস করি। ভবিষ্যতে যদি দেখা হয়, তবে আলাপ-পরিচয় করা যাবে।” তরুণীর দিকে চাহিয়া পুনরায় কহিল, “ধন্যবাদ! আপনার জ্ঞানগর্ভ উপদেশ শুনে, যদিও অন্যের উদ্দেশ্যে, তা হলেও অত্যন্ত সুখী হয়েছি। নমস্কার।”
ইয়োরোপিয়ান ভদ্রলোক ভিড়ের মধ্যে অদৃশ্য হইয়া গেলেন। রথীন্দ্র ও তাহার ভগ্নী অবাক বিস্ময়ে তাকাইয়া রহিল! এবার রথীন্দ্র একবার মিঃ স্যানিয়েলের দিকে তাকাইল।

